
Abstrak: Perancangan Strategik Teknologi Maklumat (PSTM) merupakan
model pengurusan sistematik di peringkat pengurusan organisasi. Pelbagai
model yang berkaitan dengan PSTM telah dihasilkan di pelbagai peringkat
penyelidikan dan pelbagal teori telah dicipta, yang menyokong secara tepat
bagaimana untuk menghasilkan suatu pengurusan teknologi maklumat yang
berkesan meliputi segala keperluan teknologi maklumat khususnya di peringkat
pengurusan organisasi. Namun, kepesatan pembangunan teknologi maklumat
menyebabkan berlaku perubahan yang drastik terhadap penggunaan dan fungsi
teknologi maklumat itu sendiri. Kesan daripada fenomena ini menyebabkan
idea yang dikembangkan bagi setiap model PSTM juga turut berubah dan
keberkesanannya sudah tidak selari dengan persekitaran teknologi semasa.
Evolusi teknologi yang berlaku adalah untuk melengkapi segala keperluan yang
sekaligus menjurus kepada penghasilan suatu teknologi yang berdaya saing.
Seharusnya segala yang berkait dengan teknologi juga perlu disesuaikan dengan
perubahan tersebut agar objektif organisasi dapat dilaksanakan. Oleh yang
demikian kertas ini membentangkan tentang idea penyokongan berterusan
melalui penggunaan alatan terhadap pemantapan matlamat model PSTM.
Katakunci: Perancangan Strategik Teknologi Maklumat, Alatan Sokongan

1 Pendahuluan

Maklumat merupakan aset penting bagi organisasi untuk bersaing. Organisasi perlu
memiliki pengetahuan dan penyediaan maklumat yang kompetitif kerana ia
merupakan suatu kelebihan pada organisasi (Sanderson 1998). Keperluan maklumat
oleh organisasi telah berubah dengan penggunaan teknologi maklumat dan sistem
berkomputer. Penggunaan teknologi maklumat dalam organisasi telah bermula pada
lewat 1980an untuk meningkatkan keberkesanan dari aspek inovasi, komunikasi dan
rangkaian bisnes (Johannessen 1994). Kesilapan besar kebanyakan organisasi ialah
tidak melihat teknologi maklumat ini sebagai suatu pendekatan terbaik untuk
meningkatkan kualiti dalam pengurusan. Oleh itu, tidak hairan mengapa organisasi
meletakkan IT, di hierarki terbawah dalam organisasi (Bretschneider 1990). Kesannya
kehadiran IT ini tidak mampu memberi sebarang kelebihan kepada organisasi.

Namun begitu, penggunaan I T ini memerlukan pengurusan yang dirancang secara
sistematik agar ia memberi kesan yang sempurna kepada organisasi. Organisasi perlu
menyediakan pelan perancangan IT berdasarkan modul yang tepat berpandukan
model-model sedia ada. Keperluan terhadap suatu perancangan strategik teknologi
maklumat yang formal telah menjadi suatu isu yang kritikal (Palvia & Roche 1996).
Dengan kata lain, organisas memerlukan pengurusan efektif yang mampu
menggerakkannya terarah kepada matlamat yang ditujui dan seterusnya,
merealisasikan matlamat tersebut pada masa akan datang. Oleh itu, pelbagai model
perancangan strategik teknologi maklumat (PSTM) dibangunkan untuk menyediakan
suatu garis panduan untuk mengurus dan merancang segala material 1T daam
organisasi secara sistematik. Adalah penting untuk membuat perancangan yang
strategik dalam menentukan kejayaan organisasi. Kegagalan melakukan perancangan
yang baik bagi sesuatu projek adalah satu faktor penyebab kegagalan projek
(Whittaker 1999). Organisasi yang tidak melakukan perancangan untuk masa depan
didapati tidak mempunyai kayu pengukur penentu kejayaan mereka. Strategi adalah
penting bagi memastikan matlamat bisnes tercapai keranaia secara umumnya adalah
perlu untuk merancang masa depan atau lebih tepat, membentuk masa depan
(Mintzberg & Quinn 1991).

Kertas ini membentangkan tentang penyelesaian masalah berhubung dengan
perancangan strategik teknologi maklumat yang terpaksa mengubah haluan kearah
pemantapan fungsinya disebabkan oleh kederasan arus kemajuan teknologi. Sebagai
penyelesaian, cadangan model perancangan strategik berasaskan sokongan alatan
dibangunkan untuk tujuan penghasilan suatu model perancangan strategik teknologi
maklumat yang dinamik.

2 Permasalahan Model Perancangan Strategik Teknologi
Maklumat (PSTM) Tradisional

Teknologi maklumat merupakan suatu entiti dalam teknologi yang sentiasa berubah
dan berkembang mengikut kehendak dan perubahan semasa. Oleh yang demikian,
segala yang berkaitan dengan teknologi maklumat seperti perisian, perkakasan, proses
pembangunan, pengurusan dan sebagainya turut menerima kesan daripada perubahan
yang berlaku ke atas teknologi maklumat. Sebagai contoh, perkembangan pesat
teknologi perkakasan komputer telah memberi kesan untuk peningkatan keupayaan
perisian. Segala perubahan ini perlu sentiasa diselarikan dengan yang berkaitan
dengannya agar tidak berlaku kesukaran dan masalah yang timbul disebabkan
kegagalan melaksanakan fungsi seperti yang diharapkan.

Kesukaran mengimplementasikan model PSTM tradisional merupakan satu faktor
penyebab Perancangan Strategik Teknologi Maklumat tidak dijadikan garis panduan
dalam mengurus teknologi maklumat dalam organisasi. Kesukaran dan kekeliruan
dalam menggunakan model tradisional ini berpunca dari kegagalan model tersebut
memberi gambaran jelas terhadap output yang dikehendaki iaitu model di lihat
sebagal terlalu kompleks untuk difahami. Pengguna kabur terhadap kepentingan
konsep yang diketengahkan oleh model mampu memberi satu jalan penyelesaian yang
sempurna dalam merancang pengurusan |IT dalam organisas mereka. Kelemahan

195



yang ketara dari aspek kebolehfungsian model iaitu perlaksanaan fungsi model
dibatasi oleh perubahan teknologi dan kehendak semasa. Dua faktor utama ini iaitu
kebolehfahaman dan kebolehfungsian model menjadi penyebab kegagalan model
PSTM tradisional untuk menangani isu perancangan strategik teknologi maklumat.

3 Pengadaptasian PSTM Terhadap Evolusi Teknologi

Proses evolus teknologi dalam IT meningkat secara eksponen di mana proses
perkembangan yang konsisten menyebabkan proses evolus ini adalah mustahil untuk
berhenti pada suatu tahap. Proses evolusi teknologi yang berterusan adalah seiring
dengan keperluan organisasi untuk terus menaiktarafkan fungsi mengikut peredaran
semasa. Jika di rujuk Rajah 1 dapat dilihat semakin tinggi keperluan yang dipenuhi
oleh teknologi, maka semakin tinggi tanggungjawab untuk menguruskannya
berdasarkan perubahan yang berlaku. Pengurusan yang efektif ialah membuat
perancangan yang sesuai dengan perubahan semasa. Dengan cara itu, perancangan
yang dibuat khususnya dalam IT menjadi lebih fleksibel walaupun berada dalam
medium yang berubah-ubah dari aspek evolus teknologi.

Model Perancangan Strategik Teknologi Maklumat (PSTM) tradisional yang telah
dibangunkan didapati mengalami kesukaran untuk diimplementasikan dalam
pengurusan IT organisasi disebabkan pembangunan teknologi IT yang begitu pesat.
Terdapat sesetengah kandungan modul di dalam model tersebut sudah tidak boleh
memenuhi keperluan semasa. Matlamat utama dalam perancangan strategik IT yang
disasarkan oleh magjoriti model tradisional ini juga didapati sukar untuk direalisasikan
mengikut kaedah yang dicadangkan kerana faktor evolus teknologi menjadikan
kaedah tersebut sudah tidak relevan lagi. Ini menyebabkan penerapan model PSTM ke
dalam pengurusan IT organisas tidak membantu dalam mencapal suatu pengurusan
yang strategik dan bersistematik. Oleh yang demikian, suatu mekanisma diperlukan
bagi membantu memudahkan penggunaan perancangan strategik teknologi maklumat
dalam pengurusan I T organisasi.

Model
kurang
digunakan
Evolusi
Teknologl keberkesan
model
meningkat mengurang Ke'L\J/Ipa(ljyallan
oae
secara o
eksponen Target utama Tradisional
p model semakin  sukar

di realisasikan

Keperluan pengurusan semakin banyak

Rajah 1. Kesan Evolusi Teknologl Terhadap Model Tradisional

Kesan yang berlaku terhadap evolus teknologi kepada model PSTM tradisional
menyebabkan model-model tersebut tiada nilai dan di lihat sebagai tiada fungsinya
lagi kerana model-model tersebut sudah tidak membantu dalam membentuk
pengurusan yang berkualiti dalam menguruskan teknologi maklumat dalam
organisasi. Oleh yang demikian terdapat banyak lambakan model kajian yang
dilakukan dalam membentuk perancangan strategik teknologi maklumat ini tetapi
tiada satu model pun yang benar dapat dilaksanakan dengan mencapai output yang
dikehendaki. Ini yang di katakan penurunan keupayaan model yang sedia ada (Rajah
1). Apabila ini berlaku, penggunaan model PSTM dalam pengurusan IT menjadi
semakin menyukarkan malah tidak menyelesaikan masalah, kekeliruan timbul untuk
mencari model yang betul-betul memberi kesan yang optimum dalam melaksanakan
pengurusan strategik teknologi maklumat organisasi. Maka dengan itu ,suatu
pendekatan baru di mana idea gabungan model PSTM tradisional dengan alatan
sokongan diketengahkan untuk memberi ruang penyel esaian terhadap masalah ini.

Suatu model alatan sokongan perancangan strategik teknologi maklumat telah
dibangunkan untuk menghasilkan model PSTM yang disokong penggunaannya agar
mudah diimplementasikan dalam membuat perancangan pengurusan IT dalam
organisasi. Alatan sokongan ini berfungs sebaga suatu sistem yang menjana secara
automatik modul yang dicadangkan oleh model perancangan strategik teknologi
maklumat. Dengan ini, sesuatu proses itu dapat dilaksanakan secara lebih praktikal
dan menghasilkan output yang dikehendaki. Alatan sokongan ini secara tidak
langsung merupakan prototaip ujian untuk melihat keberkesanan sesuatu fungsi itu
dalam keadaan sebenar.

4 S-Strategik: Suatu Model Kombinas Bersepadu PSTM Dan
Peralatan Sokongan

Perancangan strategik teknologi maklumat memerlukan suatu mekanisma automatik
yang mampu menjana perancangan dengan berbantukan komputer. Dengan alatan
sokongan ini, perlaksanaan perancangan menjadi lebih mudah. Dari aspek
kejuruteraan perisian, alatan sokongan merupakan suatu yang penting kerana ia
memberi sokongan secara automatik terhadap sesuatu proses tertentu (Sommerville
1995). Gabungan alatan bersama model dijangka memberi sokongan yang kukuh
dalam membentuk suatu model yang berkesan.

Keperluan terhadap perancangan strategik teknologi maklumat (PSTM) masih
kabur disebabkan perubahan teknologi yang pantas. Ini secara tidak langsung
menyebabkan perubahan kepada keperluan PSTM yang juga berubah mengikut
kesesuaian teknologi semasa. Oleh yang demikian, suatu pendekatan model PSTM
yang disokong oleh peralatan diperlukan untuk menghasilkan suatu model aplikasi
yang dinamik. Model ini dibangunkan untuk memberikan kemudahan kepada
pengguna PSTM dalam pengurusan organisasi. la menjadikan konsep PSTM lebih
jelas dan perlaksanaan terhadapnya menjadi lebih efektif. Selain itu model ini 1ebih
dinamik di mana kandungannya boleh disesuaikan dengan penokokan fungsi
mengikut keperluan semasa. Model ini diberi nama model S-Strategik (sila rujuk
Rajah 2).

Rajah 2. Modedl S-Strategik

Alatan sokongan dibangunkan bersama dengan modul PSTM agar perlaksanaan
menjadi lebih dinamik. Fungsi alatan sokongan ini ialah sebagai pembantu dalam
melaksanakan teori yang diutarakan oleh model. Gabungan alatan sokongan ini
sebagal penguat keupayaan teori model di mana keberkesanannya dapat dinilai secara
nampak. Segala kekurangan dapat diketahui secara terus dan boleh diperbaiki dari
masa ke semasa. Prototaip sistem juga merupakan salah satu alatan sokongan , selain
itu aplikasi atau sistem sebenar juga merupakan alatan sokongan yang mantap dalam
pengukuhan model yang dihasilkan .Pengguna lebih nampak dengan penggunaan
secara praktikal dan output penggunaan menjadi lebih mudah dan tidak memerlukan
pemahaman yang begitu terperinci.

Alatan sokongan mengautomasikan modul PSTM dalam bentuk sistem
berkomputer. Melalui model, modul PSTM telah diklasifikasikan kepada beberapa
bahagian iaitu Halatuju, Profil, Status dan Keperluan. la sebagai suatu pendekatan
untuk mengurangkan kekompleksan kandungan modul dan mudah untuk membuat
penambahan modul pada masa akan datang mengikut bahagian yang telah dikelaskan.
Kesannya, PSTM dapat dilaksanakan dengan lebih jelas dan dinamik.

5 Penjanaan Laporan Perancangan Strategik |IT Méalui
Implementasi S-Strategik

S-Strategik dibangunkan dengan berkonsepkan pelayan-pelanggan dalam persekitaran
web. Ini adalah untuk memudahkan gerak kerja dalam suatu rangkaian setempat
organisasi. Perlaksanaan dalam intranet memudahkan percaturan tugas yang di
lakukan dalam dimensi maya dihubungkan oleh rangkaian dan dipusatkan oleh suatu
pangkalan data. Pengurus bahagian pengurusan sesebuah organisasi akan menetapkan
individu pengguna yang akan menggunakan S-Strategik ini. Bermula dengan

pentadbir sistem, iaitu individu yang bertanggungjawab untuk mentadbir sistem yang
mungkin terdiri daripada individu dari bahagian IT dalam organisasi. Pengguna utama
adalah pengguna sistem yang menginput data yang diperlukan oleh sistem. Capaian
terhadap S-Strategik boleh dilakukan oleh semua individu di dalam organisasi tetapi,
untuk mengedit sistem ini, ia hanya terhad kepada pengguna utama sahaja. Segala
data yang diinput mengikut kehendak sistem dilakukan oleh pengguna utama dan
akan di simpan ke dalam pangkalan data. Seterusnya satu laporan akan dijanakan bagi
data tersebut. Laporan tersebut dianalisis di peringkat pengurusan tertinggi iaitu
pengurus organisasi yang dicapai secara atas talian dan akhirnya akan dicetak sebagai
rujukan organisasi.

Berdasarkan Rajah 3, aatan sokongan S-Strategik ini dibahagikan kepada empat
bahagian dan setiap bahagian mempunyai fungsi-fungsi tertentu. Bahagian utama
alatan sokongan ini ialah Sistem S-Strategik yang merupakan fungsi utama untuk
menghasilkan perancangan strategik teknologi maklumat. Sistem S-Strategik ini
mempunyai arahan input terkawal daripada sistem yang perlu diinput oleh pengguna.
Kawalan input adalah berdasarkan keperluan yang terdapat pada kandungan PSTM.
Data yang diinput akan disimpan ke dalam pangkalan data kerana sistem ini
menggunakan konsep pelayan-pelanggan. Terdapat fungsi Output pada alatan
sokongan ini iaitu fungsi penjanaan laporan. Laporan PSTM merupakan produk utama
alatan sokongan ini di mana ia terjana daripada susunan terformat terhadap data yang
terdapat pada pangkalan data tadi. Laporan yang terhasil ini dinamakan laporan
PSTM dan akan digunakan oleh pihak pengurusan untuk membuat perancangan
teknologi maklumat organisasi.

Rajah 3. Antaramuka utama S-Strategik

Bagi menunjukkan implementass model ini, satu contoh akan diberikan iaitu
berdasarkan keperluan organisasi, iaitu Fakulti Teknologi dan Sains Maklumat, UKM.
Rajah 4 menunjukkan input data yang diperlukan bagi fungs keperluan dalam S-
Strategik. Dalam contoh fungsi keperluan ini, sistem mengkhusus kepada maklumat
keperluan masa depan organisas. Ini meliputi keperluan terhadap perisian,
perkakasan, latihan, sumber manusia dan segala yang berkaitan dengan teknologi
maklumat dijangka perlu bagi masa depan organisasi. Keperluan adalah berdasarkan
sesuatu yang dijangkakan perlu untuk organisasi pada masa depan dalam jangkamasa
yang panjang atau yang terdekat. Segala maklumat keperluan ini akan dimasukkan ke
dalam sistem dan disimpan dalam pangkalan data seterusnya dijana dalam bentuk
laporan PSTM.

&7 Sistem 5-Stratepik Fakulti Teknologi Dan Sains Makiumat (FTSK} - Microsoft Internet Explorer /=S
Fle Edt View Favortes Tooks Help i
GB«.I: - & x| |2 : ) search Faverzes g medis 64 - B iy 3

&) htp:ff202. 165.34. 191 Jetrategi/index, asp ~| E}G" »

[Search [-]| vatoot Comparicn: [5gnin | @ vy vaboor = &Phiews + it Finance + (& Sports - ) Shopping + £ Austions -

WP 2 -cumomie [

8l [input &1
Fakulti Teknologi dan Sains rjadi pengajar
1 dalam bidang teknologl d UEM. Be
Misi FTSM
admin - 7/9/2003 3:54:52 PM
HAMEAE [1nour ] LI
; Melahirkan siswazah dalam bidang 0g
Tiads komen diisi
admin - 7/9/2003 2:47:02 PM
pr Fadeulti.
Z  Tiada koman diisi L]
admin = 7/9/2003 3:01158 PM
dalam bidang teknologi dan sains maldumat L]
*  Tiada koman diisi
admin - 7/3/2003 2:5%:32 PM
jaan dan
* Tiads komen diisi aw
admin = 7/9/2003 3:01148 PM
o Menggalaklan interaksi dan jabnan fimu di antars abli teknologh dan sains maklumat dengan ahli bidang lain. 0w
Tiada komen diis
admin - 7/9/2003 :01:113 P
dan rologi dan sains makhu
a £ Tiada koman diisi ag
s stratagi admin - 7/3/2003 2:56116 BM
5 ¥ taknologi dan masyarakatsmum. ng
Tiada homaen diisi
adrmin - 7/9/2003 2:59:45 P |
] Done B Intermst

Rajah 4. Input Data S-Strategik

Pada satu bahagian yang lain terdapat fungsi berbentuk tutorial disediakan dalam
persekitaran alatan sokongan ini. Tutoria atas talian ini dibangunkan berkonsepkan
animasi yang menerangkan secara terperinci (Rajah 5), konsep PSTM kepada
pengguna . Pemahaman tradisional yang melibatkan pembacaan secara statik sukar
untuk menarik perhatian dan mutu pemahaman kurang berkesan. Pengguna boleh
mencapainya dari atas talian dan mempelgjari dari awal konsep sehingga ke peringkat
lebih terperici mengenai modul PSTM. Untuk meningkatkan lagi keupayaan
kebolehfahaman konsep PSTM, alatan sokongan ini menyediakan suatu ruangan yang
menempatkan bahan rujukan berkaitan PSTM. Penyediaan bahan-bahan rujukan yang
berkaitan juga merupakan suatu inisiatif kearah pemahaman konsep PSTM agar lebih
jelas. Secara tidak langsung alatan sokongan ini lengkap dengan aplikasi dan tutorial

pemahaman konsep PSTM menjadikan ia suatu alatan sokongan PSTM yang
memenuhi keperluan.

Rajah 5. Tutoria Interaktif

Antara objektif S-Strategik ialah menggunakan sistem perancangan strategik
teknologi maklumat, yang sekaligus mengajar konsep sebenar PSTM secara tidak
langsung. Dengan itu penyediaan bahan-bahan rujukan PSTM dan tutoria atas talian
diharap menjadi sumber inspirasi dalam menjadikan pemahaman konsep PSTM lebih
mudah dan berkesan. Ditambah dengan penggunaan sistem yang memudahkan
perlaksanaan diharap dan membentuk suatu sumber PSTM yang lengkap dan boleh
diguna pakai.

Di akhir penggunaan sistem S-Strategik ini ialah penghasilan laporan PSTM yang
mana ia adalah output atau produk yang utama dihasilkan oleh sistem ini. la
merupakan objektif penggunaan sistem ini kerana laporan ini bertidak sebagai sumber
maklumat untuk perancangan strategik teknologi maklumat organisasi. la dibentuk
dalam skema terformat yang mengikut garis panduan yang ditetapkan oleh model
PSTM. Segala yang perlu tersedia dalam laporan ini dan maklumat ini akan dianalisis
oleh pihak pengurusan sebagai rujukan utama dalan menentukan arah mana
organisasi pada masa hadapan. Status terkini dan keperluan masa depan menjadi
agenda laporan ini yang perlu di lihat sebagai panduan arah organisasi sama ada
berada pada |andasan sasaran yang diingini.

6 S-Strategik Pembangunan Masa Depan

Evolus teknologi berlaku secara berterusan ini merupakan cabaran besar bagi S-
Strategik untuk mengimbangi perubahan teknologi pada masa depan. Konsep yang
diterapkan dalam pembangunan model perancangan strategik teknologi maklumat
melaui S-Strategik ini membenarkan langkah penambahan fungsi bagi menambah
keperluan yang ada mengikut kehendak semasa. Setiap kandungan boleh dikemaskini
dari masa ke semasa berdasarkan faktor relevan terhadap teknologi pada masa
tersebut.

S-Strategik ini di lihat sebagai potensi besar dalan memperkembangkan konsep
perancangan strategik dengan penambahan fungsi-fungsi yang lebih berkesan. Antara
cadangan yang boleh dipertimbangkan ialah penambahan menu maklum balas
pengguna dan mungkin penambahan fungsi email bagi melihat komunikas antara
pengguna dengan pembangun untuk menjadikan ia bercirikan interaktif pengguna.
Bagi kandungan pula mungkin pada masa depan boleh diperluaskan lagi dengan
menfokuskan kepada pengurusan kerja yang berkualiti dan juga boleh dilihat dari
sudut pengurusan kewangan secara lebih detail. Secara umumnya masih terdapat
banyak lagi ruang yang boleh diperkembangkan khususnya yang melibatkan dengan
teknologi maklumat ini.

7 Kesimpulan

Pembangunan suatu mekanisme perancangan strategik teknologi maklumat yang di
aplikasikan bersama alatan sokongan berkonsepkan komputer automatik memberi
kemudahan bagi pihak pengurusan membuat perancangan strategik 1T dalam
organisasi. Perlaksanaan konsep PSTM dalam membuat perancangan lebih berkesan
dan hasil yang dikehendaki dapat diperolehi dengan cepat dan tepat. Penjimatan dari
segi masa dan kos memberikan pulangan yang baik untuk organisasi. Organisasi tidak
perlu membazirkan masa untuk membuat perancangan teknologi maklumat untuk
organisasinya dan dari segi kos ,organisasi telah mengurangkan penggunaan tenaga
pakar dan segala keperluan untuk membina suatu perancangan yang terbaik untuk
organisasinya. Gabungan alatan sokongan dengan Model PSTM memberi ruang
kepada penghasilan suatu perancangan strategik IT yang mantap dengan
meningkatkan fungs alatan tersebut mengikut keperluan semasa bagi PSTM.

